
					এই পাতাটির মুদ্রণ সংশোধন করা প্রয়োজন। 
[ २०० }
তৎপরে কুষ্ঠিন পাতকময় ঐ দেহ ত্যাগ করিয়া তুষিতনামক দেবগণের নিলয়ে জন্ম গ্রহণ করিয়াছিল । ৮ ।
শক্র এই অদ্ভূত বৃত্তান্ত জানিতে পারিয়া দানপুণ্যে সমাদরবান হইয়া যত্নপূর্বক স্থধাদ্বারা কাশ্যপের পাত্র পূর্ণ করিয়াছিলেন। ৯ ।
প্রশমামৃতপূর্ণ ভিক্ষু কাশ্যপ স্বধা গ্রহণেও নিস্পৃহতাবশতঃ তৃণ, জ্ঞানে ভিক্ষাপাত্র অধোমুখ করিয়াছিলেন । ১০ ।
কৃপাকুল সাধুগণ দীনজনের প্রণয়ে প্রীত হন । র্তাহারা সম্পদ দ্বারা গৰ্ব্বিতবদন জনের প্রতি সমাদর করেন না । ১১ ।
রাজা প্রসেনজিৎ ঐ কুষ্ঠিনকে তৃষিতনামক দেবনিকায়ে নিরত শুনিয়া ভগবানের ভোজ্যধিবাসনা করিয়াছিলেন । ১২ ৷
ঐ আশ্চৰ্য্যকারী রাজার গুচে লক্ষী দেখিয়া আৰ্য আনন্দ ভগবানকে জিজ্ঞাসা করিলে তিনি তাহার পুণ্যের কথা বলিয়া ছিলেন | > ○
পুরাকালে একটা গৃহস্থসন্তান দারিদ্র্যবশতঃ দাসভাব প্রাপ্ত হইয়া ক্ষেত্ৰকৰ্ম্মে আসক্ত হওয়ায় ক্ষুধায় অত্যন্ত ক্লান্ত হইয়াছিল। ১৪। তাহার জননী বস্তৃক্ষণ পরে স্নেহ ও লবণবর্জিত কল্মাষ পিণ্ডী আনয়ন করিলে সে ডহ খাইবার জন্য সত্বর হইয়া আসিয়াছিল । ১৫ ।
তাহার হস্ত ধৌত করিবার সময় যদৃচ্ছাক্রমে সমাগত একটা প্রত্যেকবুদ্ধকে সে প্রসন্নচিত্তে ঐ কল্মাষপিণ্ড দিয়াছিল। ১৬ ।
সেই ব্যক্তিই কালক্রমে প্রসেনজিৎ রাজা হইয়াছে । এই ঐশ্বৰ্য্য তাহার সেই দানকণারই প্রথম ফল । ১৭ ।
ভিক্ষু আনন্দ ভগবানের এই বাক্য শ্রবণ করিয়া বিস্মিত হইয়। ছিলেন। রাজাও ভগবানের বিপুল পূজা করিয়াছিলেন। ১৮।
তিনি রাজযোগ্য সর্বপ্রকার ভোগ দ্বারা ভক্তি নিবেদন করিয়া কোটিকুন্ত তৈলের দীপমালা করিয়াছিলেন। ১৯।

		 এই পাতা শেষ সম্পাদিত হয়েছে ০২:২৫টার সময়, ১১ জুলাই ২০১৮ তারিখে।

